
Ante Divinum officium 

flexis genibus 

Aperi Dómine, os meum ad 

benedicéndum nomen sanctum tuum: 

munda quoque cor meum ab ómnibus 

vanis, pervérsis et aliénis cogitatiónibus; 

intelléctum illúmina, afféctum inflámma, 

ut digne, atténte ac devóte hoc Offícium 

recitáre váleam, et exaudíri mérear ante 

conspéctum divínæ Majestátis túæ. Per 

Christum Dóminum nostrum. 

℟. Amen. 

Dómine, in unióne illíus divínæ 

intentiónis, qua ipse in terris laudes Deo 

persolvísti, has tibi Horas (vel hanc tibi 

Horam) persólvo. 

Ad Matutinum 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Dómine, lábia +︎ mea 

apéries. 

℟. Et os meum annuntiábit 

laudem tuam. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

 

 

Invitatorium 

Ant. Ave María, grátia plena, 

* Dóminus tecum. 

Veníte, exsultémus Dómino, 

jubilémus Deo, salutári nostro: 

præoccupémus fáciem ejus in 

confessióne, et in psalmis 

jubilémus ei. 

Ant. Ave María, grátia plena, 

* Dóminus tecum. 

Quóniam Deus magnus 

Dóminus, et Rex magnus super 

omnes deos, quóniam non 

repéllet Dóminus plebem suam: 

quia in manu ejus sunt omnes 

fines terræ, et altitúdines 

móntium ipse cónspicit. 

Ant. Dóminus tecum. 

Quóniam ipsíus est mare, et 

ipse fecit illud, et áridam 

fundavérunt manus ejus 

(genuflectitur) veníte, 

adorémus, et procidámus ante 

Deum: plorémus coram 

Dómino, qui fecit nos, quia ipse 

est Dóminus, Deus noster; nos 

autem pópulus ejus, et oves 

páscuæ ejus. 

Ant. Ave María, grátia plena, 

* Dóminus tecum. 

Hódie, si vocem ejus 

audiéritis, nolíte obduráre corda 

vestra, sicut in exacerbatióne 

secúndum diem tentatiónis in 

desérto: ubi tentavérunt me 

patres vestri, probavérunt et 

vidérunt ópera mea. 

Ant. Dóminus tecum. 

Quadragínta annis próximus 

fui generatióni huic, et dixi; 

Semper hi errant corde, ipsi 

vero non cognovérunt vias 

meas: quibus jurávi in ira mea; 

Si introíbunt in réquiem meam. 

Ant. Ave María, grátia plena, 

* Dóminus tecum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Dóminus tecum. 

Ant. Ave María, grátia plena, 

* Dóminus tecum. 

 

 

Hymnus 

Quem terra, pontus, sídera 

Colunt, adórant, prædicant, 

Trinam regéntem máchinam, 

Claustrum Maríæ bájulat. 

 

Cui luna, sol, et ómnia 

Desérviunt per témpora, 

Perfúsa cæli grátia, 

Gestant puéllæ víscera. 

 

Beáta Mater múnere, 

Cujus supérnus ártifex 

Mundum pugíllo cóntinens, 

Ventris sub arca clausus est. 

 

Beáta cæli núntio, 

Fœcúnda sancto Spíritu, 

Desiderátus géntibus, 

Cujus per alvum fusus est. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

Psalmi cum lectionibus 

Nocturn I. 

Ant. Gaude, María Virgo: 

Psalmus 95 

Cantáte Dómino cánticum 

novum: * cantáte Dómino, 

omnis terra. 

Cantáte Dómino, et benedícite 

nómini ejus: * annuntiáte de die 

in diem salutáre ejus. 

Annuntiáte inter gentes 

glóriam ejus, * in ómnibus 

pópulis mirabília ejus. 

Quóniam magnus Dóminus, et 

laudábilis nimis: * terríbilis est 

super omnes deos. 

Quóniam omnes dii géntium 

dæmónia: * Dóminus autem 

cælos fecit. 

Conféssio, et pulchritúdo in 

conspéctu ejus: * sanctimónia 

et magnificéntia in 

sanctificatióne ejus. 

Afférte Dómino, pátriæ 

géntium, afférte Dómino 

glóriam et honórem: * afférte 

Dómino glóriam nómini ejus. 

Tóllite hóstias, et introíte in 

átria ejus: * adoráte Dóminum 

in átrio sancto ejus. 

Commoveátur a fácie ejus 

univérsa terra: * dícite in 

géntibus quia Dóminus 

regnávit. 

Étenim corréxit orbem terræ 

qui non commovébitur: * 

judicábit pópulos in æquitáte. 

Læténtur cæli, et exsúltet 

terra: commoveátur mare, et 

plenitúdo ejus: * gaudébunt 

campi, et ómnia quæ in eis sunt. 

Tunc exsultábunt ómnia ligna 

silvárum a fácie Dómini, quia 

venit: * quóniam venit judicáre 

terram. 

Judicábit orbem terræ in 

æquitáte, * et pópulos in 

veritáte sua. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Gaude, María Virgo: 

cunctas hǽreses sola 

interemísti in univérso mundo. 

 

Ant. Dignáre me. 

Psalmus 96 

Dóminus regnávit, exsúltet 

terra: * læténtur ínsulæ multæ. 

Nubes, et calígo in circúitu 

ejus: * justítia, et judícium 

corréctio sedis ejus. 

Ignis ante ípsum præcédet, * 

et inflammábit in circúitu 

inimícos ejus. 

Illuxérunt fúlgura ejus orbi 

terræ: * vidit, et commóta est 

terra. 

Montes, sicut cera fluxérunt a 

fácie Dómini: * a fácie Dómini 

omnis terra. 

Annuntiavérunt cæli justítiam 

ejus: * et vidérunt omnes pópuli 

glóriam ejus. 

Confundántur omnes, qui 

adórant sculptília: * et qui 

gloriántur in simulácris suis. 

Adoráte eum, omnes Ángeli 

ejus: * audívit, et lætáta est 

Sion. 

Et exsultavérunt fíliæ Judæ, * 

propter judícia tua, Dómine: 

Quóniam tu Dóminus 

Altíssimus super omnem 

terram: * nimis exaltátus es 

super omnes deos. 

Qui dilígitis Dóminum, odíte 

malum: * custódit Dóminus 

ánimas sanctórum suórum, de 

manu peccatóris liberábit eos. 

Lux orta est justo, * et rectis 

corde lætítia. 

Lætámini, justi, in Dómino: * 

et confitémini memóriæ 

sanctificatiónis ejus. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Dignáre me laudáre te, 

Virgo sacráta: da mihi virtútem 

contra hostes tuos. 

Ant. Post partum. 

Psalmus 97 

Cantáte Dómino cánticum 

novum: * quia mirabília fecit. 

Salvávit sibi déxtera ejus: * et 

brácchium sanctum ejus. 

Notum fecit Dóminus salutáre 

suum: * in conspéctu géntium 

revelávit justítiam suam. 

Recordátus est misericórdiæ 

suæ, * et veritátis suæ dómui 

Israël. 

Vidérunt omnes términi terræ 

* salutáre Dei nostri. 

Jubiláte Deo, omnis terra: * 

cantáte, et exsultáte, et psállite. 

Psállite Dómino in cíthara, in 

cíthara et voce psalmi: * in 

tubis ductílibus, et voce tubæ 

córneæ. 

Jubiláte in conspéctu regis 

Dómini: * moveátur mare, et 

plenitúdo ejus: orbis terrárum, 

et qui hábitant in eo. 

Flúmina plaudent manu, simul 

montes exsultábunt a conspéctu 

Dómini: * quóniam venit 

judicáre terram. 

Judicábit orbem terrárum in 

justítia, * et pópulos in 

æquitáte. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Post partum, Virgo, 

invioláta permansísti: Dei 

Génitrix, intercéde pro nobis. 

 

℣. Diffúsa est grátia in lábiis 

tuis. 

℟. Proptérea benedíxit te Deus 

in ætérnum. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: 

℣. Et ne nos indúcas in 

tentatiónem: 

℟. Sed líbera nos a malo. 



8 

 

Absolutio.  

Précibus et méritis beátæ 

Maríæ semper Vírginis et 

ómnium Sanctórum, perdúcat 

nos Dóminus ad regna 

cælórum. Amen. 

 

℣. Jube, domne, benedícere. 

Benedictio.  

Nos cum prole pia benedícat 

Virgo María. Amen. 

 

Lectio 1 

Sir 24:11-13 

In ómnibus réquiem quæsívi, 

et in hereditáte Dómini 

morábor. Tunc præcépit, et 

dixit mihi Creátor ómnium: et 

qui creávit me, requiévit in 

tabernáculo meo. Et dixit mihi: 

In Jacob inhábita, et in Israël 

hereditáre, et in eléctis meis 

mitte radíces. 

℣. Tu autem, Dómine, 

miserére nobis. 

℟. Deo grátias. 

 

℟. Sancta et immaculáta 

virgínitas, quibus te láudibus 

éfferam, néscio: * Quia quem 

cæli cápere non póterant, tuo 

grémio contulísti. 

℣. Benedícta tu in muliéribus, 

et benedíctus fructus ventris tui. 

℟. Quia quem cæli cápere non 

póterant, tuo grémio contulisti. 

 

℣. Jube, domne, benedícere. 

Benedictio. 

Ipsa Virgo Vírginum 

intercédat pro nobis ad 

Dóminum. Amen. 

 

Lectio 2 

Sir 24:15-16 

Et sic in Sion firmáta sum, et 

in civitáte sanctificáta simíliter 

requiévi, et in Jerúsalem 

potéstas mea. Et radicávi in 

pópulo honorificáto, et in parte 

Dei mei heréditas illíus, et in 

plenitúdine sanctórum deténtio 

mea. 

℣. Tu autem, Dómine, 

miserére nobis. 

℟. Deo grátias. 

 

℟. Beata es, Virgo María, quæ 

Dominum portasti, Creatorem 

mundi: * Genuisti qui te fecit, 

et in æternum permanes Virgo. 

℣. Ave María, gratia plena, 

Dominus tecum. 

℟. Genuisti qui te fecit, et in 

æternum permanes Virgo. 

℣. Glória Patri, et Fílio, * et 

Spirítui Sancto. 

℟. Genuisti qui te fecit, et in 

æternum permanes Virgo. 

 

℣. Jube, domne, benedícere. 

Benedictio. 

Per Vírginem matrem 

concédat nobis Dóminus 

salútem et pacem. Amen. 

 

Lectio 3 

Sir 24:17-20 

Quasi cedrus exaltáta sum in 

Líbano, et quasi cypréssus in 

monte Sion: Quasi palma 

exaltáta sum in Cades, et quasi 

plantátio rosæ in Iéricho: Quasi 

olíva speciósa in campis, et 

quasi plátanus exaltáta sum 

juxta aquam in platéis. Sicut 

cinnamómum et bálsamum 

aromatízans odórem dedi: quasi 

myrrha elécta dedi suavitátem 

odóris: 

℣. Tu autem, Dómine, 

miserére nobis. 

℟. Deo grátias. 

 

Te Deum 

Te Deum laudámus: * te 

Dóminum confitémur. 

Te ætérnum Patrem * omnis 

terra venerátur. 

Tibi omnes Ángeli, * tibi 

Cæli, et univérsæ Potestátes: 

Tibi Chérubim et Séraphim * 

incessábili voce proclámant: 

(Fit reverentia)  

Sanctus, Sanctus, Sanctus * 

Dóminus Deus Sábaoth. 

Pleni sunt cæli et terra * 

majestátis glóriæ tuæ. 

Te gloriósus * Apostolórum 

chorus, 

Te Prophetárum * laudábilis 

númerus, 

Te Mártyrum candidátus * 

laudat exércitus. 

Te per orbem terrárum * 

sancta confitétur Ecclésia, 

Patrem * imménsæ majestátis; 

Venerándum tuum verum * et 

únicum Fílium; 

Sanctum quoque * Paráclitum 

Spíritum. 

Tu Rex glóriæ, * Christe. 

Tu Patris * sempitérnus es 

Fílius. 

(fit reverentia)  

Tu, ad liberándum 

susceptúrus hóminem: * non 

horruísti Vírginis úterum. 

Tu, devícto mortis acúleo, * 

aperuísti credéntibus regna 

cælórum. 

Tu ad déxteram Dei sedes, * in 

glória Patris. 

Judex créderis * esse 

ventúrus. 

(Sequens versus dicitur flexis 

genibus) 

Te ergo quǽsumus, tuis 

fámulis súbveni, * quos 

pretióso sánguine redemísti. 

Ætérna fac cum Sanctis tuis * 

in glória numerári. 

Salvum fac pópulum tuum, 

Dómine, * et bénedic hereditáti 

tuæ. 

Et rege eos, * et extólle illos 

usque in ætérnum. 

Per síngulos dies * 

benedícimus te. 

(fit reverentia secundum 

consuetudinem) 

Et laudámus nomen tuum in 

sǽculum, * et in sǽculum 

sǽculi. 

Dignáre, Dómine, die isto * 

sine peccáto nos custodíre. 

Miserére nostri, Dómine, * 

miserére nostri. 

Fiat misericórdia tua, 

Dómine, super nos, * 

quemádmodum sperávimus in 

te. 

In te, Dómine, sperávi: * non 

confúndar in ætérnum. 

Dicto Hymno « Te Deum » aut 

nono vel tertio Responsorio 

ejus loco ponitur, statim 

inchoantur Laudes præterquam 

in Nocte Nativitatis Domini; 

quia tunc dicitur Oratio, postea 

celebratur Missa, ut suo loco 

notatur. 

 

Oratio 

℣. Dóminus vobíscum. 

℟. Et cum spíritu tuo. 

Orémus. 

Deus, qui de beátæ Maríæ 

Vírginis útero Verbum tuum, 

Angelo nuntiánte, carnem 

suscípere voluísti: præsta 

supplícibus tuis; ut, qui vere 

eam Genetrícem Dei crédimus, 

ejus apud te intercessiónibus 

adjuvémur. Per eúmdem 

Dóminum nostrum Jesum 

Christum Fílium tuum, qui 

tecum vivit et regnat in unitáte 

Spíritus Sancti, Deus, per 

ómnia sǽcula sæculórum. 

℟. Amen. 

 

 

Ad Laudes 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

Psalmi 

Ant. Assúmpta est María in 

cælum: 

Psalmus 92 

Dóminus regnávit, decórem 

indútus est: * indútus est 

Dóminus fortitúdinem, et 

præcínxit se. 

Étenim firmávit orbem terræ, 

* qui non commovébitur. 

Paráta sedes tua ex tunc: * a 

sǽculo tu es. 

Elevavérunt flúmina, 

Dómine: * elevavérunt flúmina 

vocem suam. 

Elevavérunt flúmina fluctus 

suos, * a vócibus aquárum 

multárum. 

Mirábiles elatiónes maris: * 

mirábilis in altis Dóminus. 

Testimónia tua credibília facta 

sunt nimis: * domum tuam 

decet sanctitúdo, Dómine, in 

longitúdinem diérum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Assúmpta est María in 

cælum: gaudent Angeli, 

laudántes benedícunt 

Dóminum. 

 

Ant. María Virgo assúmpta 

est. 

Psalmus 99 

Jubiláte Deo, omnis terra: * 

servíte Dómino in lætítia. 

Introíte in conspéctu ejus, * in 

exsultatióne. 

Scitóte quóniam Dóminus 

ipse est Deus: * ipse fecit nos, 

et non ipsi nos. 

Pópulus ejus, et oves páscuæ 

ejus: * introíte portas ejus in 

confessióne, átria ejus in 

hymnis: confitémini illi. 

Laudáte nomen ejus: quóniam 

suávis est Dóminus, in ætérnum 

misericórdia ejus, * et usque in 

generatiónem et generatiónem 

véritas ejus. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. María Virgo assúmpta est 

ad æthéreum thálamum, in quo 

Rex regum stelláto sedet sólio. 

Ant. In odórem. 

Psalmus 62 

Deus, Deus meus, * ad te de 

luce vígilo. 

Sitívit in te ánima mea, * 

quam multiplíciter tibi caro 

mea. 

In terra desérta, et ínvia, et 

inaquósa: * sic in sancto 

appárui tibi, ut vidérem 

virtútem tuam, et glóriam tuam. 

Quóniam mélior est 

misericórdia tua super vitas: * 

lábia mea laudábunt te. 

Sic benedícam te in vita mea: 

* et in nómine tuo levábo 

manus meas. 

Sicut ádipe et pinguédine 

repleátur ánima mea: * et lábiis 

exsultatiónis laudábit os meum. 

Si memor fui tui super stratum 

meum, in matutínis meditábor 

in te: * quia fuísti adjútor meus. 

Et in velaménto alárum 

tuárum exsultábo, adhǽsit 

ánima mea post te: * me 

suscépit déxtera tua. 

Ipsi vero in vanum quæsiérunt 

ánimam meam, introíbunt in 

inferióra terræ: * tradéntur in 

manus gládii, partes vúlpium 

erunt. 

Rex vero lætábitur in Deo, 

laudabúntur omnes qui jurant in 

eo: * quia obstrúctum est os 

loquéntium iníqua. 

 

Psalmus 66 

Deus misereátur nostri, et 

benedícat nobis: * illúminet 

vultum suum super nos, et 

misereátur nostri. 

Ut cognoscámus in terra viam 

tuam, * in ómnibus géntibus 

salutáre tuum. 

Confiteántur tibi pópuli, 

Deus: * confiteántur tibi pópuli 

omnes. 

Læténtur et exsúltent gentes: * 

quóniam júdicas pópulos in 

æquitáte, et gentes in terra 

dírigis. 

Confiteántur tibi pópuli, 

Deus, confiteántur tibi pópuli 

omnes: * terra dedit fructum 

suum. 

Benedícat nos Deus, Deus 

noster, benedícat nos Deus: * et 

métuant eum omnes fines terræ. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. In odórem unguentórum 

tuórum cúrrimus: 

adolescéntulæ dilexérunt te 

nimis. 

 

Ant. Benedícta. 

Canticum Trium Puerorum 

Dan 3:57-88,56 

Benedícite, ómnia ópera 

Dómini, Dómino: * laudáte et 

superexaltáte eum in sǽcula. 

Benedícite, Ángeli Dómini, 

Dómino: * benedícite, cæli, 

Dómino. 

Benedícite, aquæ omnes, quæ 

super cælos sunt, Dómino: * 

benedícite, omnes virtútes 

Dómini, Dómino. 

Benedícite, sol et luna, 

Dómino: * benedícite, stellæ 

cæli, Dómino. 

Benedícite, omnis imber et 

ros, Dómino: * benedícite, 

omnes spíritus Dei, Dómino. 

Benedícite, ignis et æstus, 

Dómino: * benedícite, frigus et 

æstus, Dómino. 

Benedícite, rores et pruína, 

Dómino: * benedícite, gelu et 

frigus, Dómino. 

Benedícite, glácies et nives, 

Dómino: * benedícite, noctes et 

dies, Dómino. 

Benedícite, lux et ténebræ, 

Dómino: * benedícite, fúlgura 

et nubes, Dómino. 

Benedícat terra Dóminum: * 

laudet et superexáltet eum in 

sǽcula. 

Benedícite, montes et colles, 

Dómino: * benedícite, univérsa 

germinántia in terra, Dómino. 

Benedícite, fontes, Dómino: * 

benedícite, mária et flúmina, 

Dómino. 

Benedícite, cete, et ómnia, 

quæ movéntur in aquis, 

Dómino: * benedícite, omnes 

vólucres cæli, Dómino. 

Benedícite, omnes béstiæ et 

pécora, Dómino: * benedícite, 

fílii hóminum, Dómino. 

Benedícat Israël Dóminum: * 

laudet et superexáltet eum in 

sǽcula. 

Benedícite, sacerdótes 

Dómini, Dómino: * benedícite, 

servi Dómini, Dómino. 

Benedícite, spíritus, et ánimæ 

justórum, Dómino: * 

benedícite, sancti, et húmiles 

corde, Dómino. 

Benedícite, Ananía, Azaría, 

Mísaël, Dómino: * laudáte et 

superexaltáte eum in sǽcula. 

(fit reverentia) 

Benedicámus Patrem et 

Fílium cum Sancto Spíritu: * 

laudémus et superexaltémus 

eum in sǽcula. 

Benedíctus es, Dómine, in 

firmaménto cæli: * et 

laudábilis, et gloriósus, et 

superexaltátus in sǽcula. 

Ant. Benedícta fília tu a 

Dómino: quia per te fructum 

vitæ communicávimus. 

 

Ant. Pulchra es. 

Psalmus 148 

Laudáte Dóminum de cælis: * 

laudáte eum in excélsis. 

Laudáte eum, omnes Ángeli 

ejus: * laudáte eum, omnes 

virtútes ejus. 

Laudáte eum, sol et luna: * 

laudáte eum, omnes stellæ et 

lumen. 

Laudáte eum, cæli cælórum: * 

et aquæ omnes, quæ super 

cælos sunt, laudent nomen 

Dómini. 

Quia ipse dixit, et facta sunt: * 

ipse mandávit, et creáta sunt. 

Státuit ea in ætérnum, et in 

sǽculum sǽculi: * præcéptum 

pósuit, et non præteríbit. 

Laudáte Dóminum de terra, * 

dracónes, et omnes abýssi. 

Ignis, grando, nix, glácies, 

spíritus procellárum: * quæ 

fáciunt verbum ejus: 

Montes, et omnes colles: * 

ligna fructífera, et omnes cedri. 

Béstiæ, et univérsa pécora: * 

serpéntes, et vólucres pennátæ: 

Reges terræ, et omnes pópuli: 

* príncipes, et omnes júdices 

terræ. 

Júvenes, et vírgines: senes 

cum junióribus laudent nomen 

Dómini: * quia exaltátum est 

nomen ejus solíus. 

Conféssio ejus super cælum et 

terram: * et exaltávit cornu 

pópuli sui. 

Hymnus ómnibus sanctis ejus: 

* fíliis Israël, pópulo 

appropinquánti sibi. 

 

Psalmus 149 

Cantáte Dómino cánticum 

novum: * laus ejus in ecclésia 

sanctórum. 

Lætétur Israël in eo, qui fecit 

eum: * et fílii Sion exsúltent in 

rege suo. 

Laudent nomen ejus in choro: 

* in týmpano, et psaltério 

psallant ei: 

Quia beneplácitum est 

Dómino in pópulo suo: * et 

exaltábit mansuétos in salútem. 

Exsultábunt sancti in glória: * 

lætabúntur in cubílibus suis. 

Exaltatiónes Dei in gútture 

eórum: * et gládii ancípites in 

mánibus eórum. 

Ad faciéndam vindíctam in 

natiónibus: * increpatiónes in 

pópulis. 

Ad alligándos reges eórum in 

compédibus: * et nóbiles eórum 

in mánicis férreis. 

Ut fáciant in eis judícium 

conscríptum: * glória hæc est 

ómnibus sanctis ejus. 

 

Psalmus 150 

Laudáte Dóminum in sanctis 

ejus: * laudáte eum in 

firmaménto virtútis ejus. 

Laudáte eum in virtútibus 

ejus: * laudáte eum secúndum 

multitúdinem magnitúdinis 

ejus. 

Laudáte eum in sono tubæ: * 

laudáte eum in psaltério, et 

cíthara. 

Laudáte eum in týmpano, et 

choro: * laudáte eum in chordis, 

et órgano. 

Laudáte eum in cýmbalis 

benesonántibus: laudáte eum in 

cýmbalis jubilatiónis: * omnis 

spíritus laudet Dóminum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Pulchra es, et decóra, fília 

Jerúsalem: terríbilis ut 

castrórum ácies ordináta. 

 

Capitulum 

Cant 6:8 

Vidérunt eam fíliæ Sion, et 

beatíssimam prædicavérunt et 

regínæ laudavérunt eam. 

℟. Deo grátias. 

 

Hymnus 

O gloriósa vírginum, 

Sublímis inter sídera, 

Qui te creávit, párvulum 

Lacténte nutris úbere. 

 

Quod Heva tristis ábstulit, 

Tu reddis almo gérmine: 

Intrent ut astra flébiles, 

Cæli reclúdis cárdines. 

 

Tu Regis alti jánua 

Et aula lucis fúlgida: 

Vitam datam per Vírginem, 

Gentes redémptæ, pláudite. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

℣. Benedícta tu in muliéribus. 

℟. Et benedíctus fructus 

ventris tui. 

Canticum Zachariæ 

Luc. 1:68-79 

Ant. Beáta Dei Génitrix, 

María, 

Benedíctus ✠ Dóminus, Deus 

Israël: * quia visitávit, et fecit 

redemptiónem plebis suæ: 

Et eréxit cornu salútis nobis: * 

in domo David, púeri sui. 

Sicut locútus est per os 

sanctórum, * qui a sǽculo sunt, 

prophetárum ejus: 

Salútem ex inimícis nostris, * 

et de manu ómnium, qui 

odérunt nos. 

Ad faciéndam misericórdiam 

cum pátribus nostris: * et 

memorári testaménti sui sancti. 

Jusjurándum, quod jurávit ad 

Ábraham patrem nostrum, * 

datúrum se nobis: 

Ut sine timóre, de manu 

inimicórum nostrórum liberáti, 

* serviámus illi. 

In sanctitáte, et justítia coram 

ipso, * ómnibus diébus nostris. 

Et tu, puer, Prophéta Altíssimi 

vocáberis: * præíbis enim ante 

fáciem Dómini, paráre vias 

ejus: 

Ad dandam sciéntiam salútis 

plebi ejus: * in remissiónem 

peccatórum eórum: 

Per víscera misericórdiæ Dei 

nostri: * in quibus visitávit nos, 

óriens ex alto: 

Illumináre his, qui in ténebris, 

et in umbra mortis sedent: * ad 

dirigéndos pedes nostros in 

viam pacis. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Beáta Dei Génitrix, 

María, Virgo perpétua, 

templum Dómini, sacrárium 

Spíritus Sancti, sola sine 

exémplo placuísti Dómino 

nostro Jesu Christo: ora pro 

pópulo, intérveni pro clero, 

intercéde pro devóto femíneo 

sexu. 

Oratio 

℣. Dóminus vobíscum. 

℟. Et cum spíritu tuo. 

Orémus. 

Deus, qui de beátæ Maríæ 

Vírginis útero Verbum tuum, 

Angelo nuntiánte, carnem 

suscípere voluísti: præsta 

supplícibus tuis; ut, qui vere 

eam Genetrícem Dei crédimus, 

ejus apud te intercessiónibus 

adjuvémur. Per eúmdem 

Dóminum nostrum Jesum 

Christum Fílium tuum, qui 

tecum vivit et regnat in unitáte 

Spíritus Sancti, Deus, per 

ómnia sǽcula sæculórum. 

℟. Amen. 

 

Ant. Símile est regnum 

cælórum hómini negotiatóri 

quærénti bonas margarítas: 

invénta una pretiósa, dedit 

ómnia sua, et comparávit eam. 

℣. Diffúsa est grátia in lábiis 

tuis. 

℟. Proptérea benedíxit te Deus 

in ætérnum. 

 

Commemoratio de Sanctis 

Ant. Sancti Dei omnes, 

intercédere dignémini pro 

nostra omniúmque salúte. 

℣. Lætamini in Dómino et 

exsultáte, justi. 

℟. Et gloriámini, omnes recti 

corde. 

Orémus. 

Prótege, Dómine, pópulum 

tuum, et, Apostolórum tuórum 

Petri et Pauli et aliórum 

Apostólorum patrocínio 

confidéntem, perpétua 

defensióne consérva. 

Omnes Sancti tui, quǽsumus, 

Dómine, nos ubíque ádjuvent: 

ut, dum eórum mérita 

recólimus, patrocínia 

sentiámus: et pacem tuam 

nostris concéde tempóribus, et 

ab Ecclésia tua cunctam repélle 

nequítiam; iter, actus et 

voluntátes nostras et ómnium 

famulórum tuórum, in salútis 

tuæ prosperitáte dispóne, 

benefactóribus nostris 



20 

 

sempitérna bona retríbue, et 

ómnibus fidélibus defúnctis 

réquiem ætérnam concéde. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

 

« Pater Noster » dicitur totum 

secreto. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

℣. Dóminus det nobis suam 

pacem. 

℟. Et vitam ætérnam. Amen. 

 

Antiphona finalis B.M.V. 

Salve, Regína, mater 

misericórdiæ; vita, dulcédo et 

spes nóstra, salve. Ad te 

clamámus éxsules fílii Hevæ. 

Ad te suspirámus geméntes et 

flentes in hac lacrimárum valle. 

Eja ergo, advocáta nostra, illos 

tuos misericórdes óculos ad nos 

convérte. Et Jesum, benedíctum 

fructum ventris tui, nobis post 

hoc exsílium osténde. O 

clemens, o pia, o dulcis Virgo 

María. 

℣. Ora pro nobis, sancta Dei 

Génitrix. 

℟. Ut digni efficiámur 

promissiónibus Christi. 

Orémus. 

Omnípotens sempitérne Deus, 

qui gloriósæ Vírginis Matris 

Maríæ corpus et ánimam, ut 

dignum Fílii tui habitáculum 

éffici mererétur, Spíritu Sancto 

cooperánte, præparásti: da, ut, 

cujus commemoratióne 

lætámur, ejus pia intercessióne, 

ab instántibus malis et a morte 

perpétua liberémur. Per 

eúmdem Christum Dóminum 

nóstrum. Amen. 

℣. Divínum auxílium ✠ 

máneat semper nobíscum. 

℟. Amen. 

 

 

Ad Primam 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

Hymnus 

Meménto, rerum Cónditor, 

Nostri quod olim córporis, 

Sacráta ab alvo Vírginis 

Nascéndo formam súmpseris. 

 

María Mater grátiæ, 

Dulcis Parens cleméntiæ, 

Tu nos ab hoste prótege, 

Et mortis hora súscipe. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

Psalmi 

Ant. Assúmpta est María in 

cælum: 

Psalmus 53 



22 

 

Deus, in nómine tuo salvum 

me fac: * et in virtúte tua júdica 

me. 

Deus, exáudi oratiónem 

meam: * áuribus pércipe verba 

oris mei. 

Quóniam aliéni insurrexérunt 

advérsum me, et fortes 

quæsiérunt ánimam meam: * et 

non proposuérunt Deum ante 

conspéctum suum. 

Ecce enim, Deus ádjuvat me: 

* et Dóminus suscéptor est 

ánimæ meæ. 

Avérte mala inimícis meis: * 

et in veritáte tua dispérde illos. 

Voluntárie sacrificábo tibi, * 

et confitébor nómini tuo, 

Dómine: quóniam bonum est: 

Quóniam ex omni tribulatióne 

eripuísti me: * et super inimícos 

meos despéxit óculus meus. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 84 

Benedixísti, Dómine, terram 

tuam: * avertísti captivitátem 

Jacob. 

Remisísti iniquitátem plebis 

tuæ: * operuísti ómnia peccáta 

eórum. 

Mitigásti omnem iram tuam: * 

avertísti ab ira indignatiónis 

tuæ. 

Convérte nos, Deus, salutáris 

noster: * et avérte iram tuam a 

nobis. 

Numquid in ætérnum irascéris 

nobis? * aut exténdes iram tuam 

a generatióne in generatiónem? 

Deus, tu convérsus vivificábis 

nos: * et plebs tua lætábitur in 

te. 

Osténde nobis, Dómine, 

misericórdiam tuam: * et 

salutáre tuum da nobis. 

Áudiam quid loquátur in me 

Dóminus Deus: * quóniam 

loquétur pacem in plebem 

suam. 

Et super sanctos suos: * et in 

eos, qui convertúntur ad cor. 

Verúmtamen prope timéntes 

eum salutáre ipsíus: * ut 

inhábitet glória in terra nostra. 

Misericórdia, et véritas 

obviavérunt sibi: * justítia, et 

pax osculátæ sunt. 

Véritas de terra orta est: * et 

justítia de cælo prospéxit. 

Étenim Dóminus dabit 

benignitátem: * et terra nostra 

dabit fructum suum. 

Justítia ante eum ambulábit: * 

et ponet in via gressus suos. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 116 

Laudáte Dóminum, omnes 

gentes: * laudáte eum, omnes 

pópuli: 

Quóniam confirmáta est super 

nos misericórdia ejus: * et 

véritas Dómini manet in 

ætérnum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Ant. Assúmpta est María in 

cælum: * gaudent Angeli, 

laudántes benedícunt 

Dóminum. 

 

Capitulum 

Cant 6:9 

Quæ est ista, quæ progréditur 

quasi auróra consúrgens, 

pulchra ut luna, elécta ut sol, 

terríbilis ut castrórum ácies 

ordináta? 

℟. Deo grátias. 

 

℣. Dignáre me laudáre te, 

Virgo sacráta. 

℟. Da mihi virtútem contra 

hostes tuos. 

 

Oratio 

Kýrie, eléison. Christe, 

eléison. Kýrie, eléison. 

℣. Dóminus vobíscum. 

℟. Et cum spíritu tuo. 

Orémus. 

Deus, qui virginálem aulam 

beátæ Maríæ, in qua habitáres, 

elígere dignátus es: da, 

quǽsumus; ut, sua nos 

defensióne munítos, jucúndos 

fácias suæ interésse 

commemoratióni. Qui vivis et 

regnas cum Deo Patre, in 

unitáte Spíritus Sancti, Deus, 

per ómnia sǽcula sæculórum. 

℟. Amen. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

 

 

Ad Tertiam 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. (Allelúja.) 



25 

 

 

Hymnus 

Meménto, rerum Cónditor, 

Nostri quod olim córporis, 

Sacráta ab alvo Vírginis 

Nascéndo formam súmpseris. 

 

María Mater grátiæ, 

Dulcis Parens cleméntiæ, 

Tu nos ab hoste prótege, 

Et mortis hora súscipe. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

Psalmi 

Ant. María Virgo assúmpta 

est. 

Psalmus 119 

Ad Dóminum cum tribulárer 

clamávi: * et exaudívit me. 

Dómine, líbera ánimam meam 

a lábiis iníquis, * et a lingua 

dolósa. 

Quid detur tibi, aut quid 

apponátur tibi * ad linguam 

dolósam? 

Sagíttæ poténtis acútæ, * cum 

carbónibus desolatóriis. 

Heu mihi, quia incolátus meus 

prolongátus est: habitávi cum 

habitántibus Cedar: * multum 

íncola fuit ánima mea. 

Cum his, qui odérunt pacem, 

eram pacíficus: * cum loquébar 

illis, impugnábant me gratis. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 120 

Levávi óculos meos in 

montes, * unde véniet auxílium 

mihi. 

Auxílium meum a Dómino, * 

qui fecit cælum et terram. 

Non det in commotiónem 

pedem tuum: * neque dormítet 

qui custódit te. 

Ecce, non dormitábit neque 

dórmiet, * qui custódit Israël. 

Dóminus custódit te, Dóminus 

protéctio tua, * super manum 

déxteram tuam. 

Per diem sol non uret te: * 

neque luna per noctem. 

Dóminus custódit te ab omni 

malo: * custódiat ánimam tuam 

Dóminus. 

Dóminus custódiat intróitum 

tuum, et éxitum tuum: * ex hoc 

nunc, et usque in sǽculum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 121 

Lætátus sum in his, quæ dicta 

sunt mihi: * In domum Dómini 

íbimus. 

Stantes erant pedes nostri, * in 

átriis tuis, Jerúsalem. 

Jerúsalem, quæ ædificátur ut 

cívitas: * cujus participátio ejus 

in idípsum. 

Illuc enim ascendérunt tribus, 

tribus Dómini: * testimónium 

Israël ad confiténdum nómini 

Dómini. 

Quia illic sedérunt sedes in 

judício, * sedes super domum 

David. 

Rogáte quæ ad pacem sunt 

Jerúsalem: * et abundántia 

diligéntibus te: 

Fiat pax in virtúte tua: * et 

abundántia in túrribus tuis. 

Propter fratres meos, et 

próximos meos, * loquébar 

pacem de te: 

Propter domum Dómini, Dei 

nostri, * quæsívi bona tibi. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Ant. María Virgo assúmpta est 

* ad æthéreum thálamum, in 

quo Rex regum stelláto sedet 

sólio. 

Capitulum 

Sir 24:15 

Et sic in Sion firmáta sum, et 

in civitáte sanctificáta simíliter 

requiévi, et in Jerúsalem 

potéstas mea. 

℟. Deo grátias. 

℣. Diffúsa est grátia in lábiis 

tuis. 

℟. Proptérea benedíxit te Deus 

in ætérnum. 

 

Oratio 

Kýrie, eléison. Christe, 

eléison. Kýrie, eléison. 

℣. Dóminus vobíscum. 

℟. Et cum spíritu tuo. 

Orémus. 

Deus, qui salútis ætérnæ, 

beátæ Maríæ virginitáte 

fecúnda, humáno géneri 

prǽmia præstitísti: tríbue, 

quǽsumus; ut ipsam pro nobis 

intercédere sentiámus, per 

quam merúimus auctórem vitæ 

suscípere, Dóminum nostrum 

Jesum Christum Fílium tuum: 

Qui tecum vivit et regnat in 

unitáte Spíritus Sancti, Deus, 

per ómnia sǽcula sæculórum. 

℟. Amen. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

Ad Sextam 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

 

Hymnus 

Meménto, rerum Cónditor, 

Nostri quod olim córporis, 

Sacráta ab alvo Vírginis 

Nascéndo formam súmpseris. 

 

María Mater grátiæ, 

Dulcis Parens cleméntiæ, 

Tu nos ab hoste prótege, 

Et mortis hora súscipe. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

Psalmi 

Ant. In odórem. 

Psalmus 122 

Ad te levávi óculos meos, * 

qui hábitas in cælis. 

Ecce, sicut óculi servórum * 

in mánibus dominórum 

suórum, 

Sicut óculi ancíllæ in mánibus 

dóminæ suæ: * ita óculi nostri 

ad Dóminum, Deum nostrum, 

donec misereátur nostri. 

Miserére nostri, Dómine, 

miserére nostri: * quia multum 

repléti sumus despectióne: 

Quia multum repléta est 

ánima nostra: * oppróbrium 

abundántibus, et despéctio 

supérbis. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 123 

Nisi quia Dóminus erat in 

nobis, dicat nunc Israël: * nisi 

quia Dóminus erat in nobis, 

Cum exsúrgerent hómines in 

nos, * forte vivos deglutíssent 

nos: 

Cum irascerétur furor eórum 

in nos, * fórsitan aqua 

absorbuísset nos. 

Torréntem pertransívit ánima 

nostra: * fórsitan pertransísset 

ánima nostra aquam 

intolerábilem. 

Benedíctus Dóminus * qui 

non dedit nos in captiónem 

déntibus eórum. 

Ánima nostra sicut passer 

erépta est * de láqueo 

venántium: 

Láqueus contrítus est, * et nos 

liberáti sumus. 

Adjutórium nostrum in 

nómine Dómini, * qui fecit 

cælum et terram. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 124 

Qui confídunt in Dómino, 

sicut mons Sion: * non 

commovébitur in ætérnum, qui 

hábitat in Jerúsalem. 

Montes in circúitu ejus: * et 

Dóminus in circúitu pópuli sui, 

ex hoc nunc et usque in 

sǽculum. 

Quia non relínquet Dóminus 

virgam peccatórum super 

sortem justórum: * ut non 

exténdant justi ad iniquitátem 

manus suas. 

Bénefac, Dómine, bonis, * et 

rectis corde. 

Declinántes autem in 

obligatiónes addúcet Dóminus 

cum operántibus iniquitátem: * 

pax super Israël. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. In odórem * 

unguentórum tuórum cúrrimus: 

adolescéntulæ dilexérunt te 

nimis. 

 

Capitulum 

Sir 24:16 

Et radicávi in pópulo 

honorificáto, et in parte Dei mei 

heréditas illíus, et in 

plenitúdine sanctórum deténtio 

mea. 

℟. Deo grátias. 

℣. Benedícta tu in muliéribus. 

℟. Et benedíctus fructus 

ventris tui. 

 

Oratio 

Kýrie, eléison. Christe, 

eléison. Kýrie, eléison. 

℣. Dóminus vobíscum. 

℟. Et cum spíritu tuo. 

Orémus. 

Concéde, miséricors Deus, 

fragilitáti nostræ præsídium; ut, 

qui sanctæ Dei Genetrícis 

memóriam ágimus; 

intercessiónis ejus auxílio, a 

nostris iniquitátibus 

resurgámus. Per eúmdem 

Dóminum nostrum Jesum 

Christum Fílium tuum, qui 

tecum vivit et regnat in unitáte 

Spíritus Sancti, Deus, per 

ómnia sǽcula sæculórum. 

℟. Amen. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

 

 

Ad Nonam 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

Hymnus 

Meménto, rerum Cónditor, 

Nostri quod olim córporis, 

Sacráta ab alvo Vírginis 

Nascéndo formam súmpseris. 

 

María Mater grátiæ, 

Dulcis Parens cleméntiæ, 

Tu nos ab hoste prótege, 

Et mortis hora súscipe. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

Psalmi 

Ant. Pulchra es, 

Psalmus 125 

In converténdo Dóminus 

captivitátem Sion: * facti 

sumus sicut consoláti: 

Tunc replétum est gáudio os 

nostrum: * et lingua nostra 

exsultatióne. 

Tunc dicent inter gentes: * 

Magnificávit Dóminus fácere 

cum eis. 

Magnificávit Dóminus fácere 

nobíscum: * facti sumus 

lætántes. 

Convérte, Dómine, 

captivitátem nostram, * sicut 

torrens in Austro. 

Qui séminant in lácrimis, * in 

exsultatióne metent. 

Eúntes ibant et flebant, * 

mitténtes sémina sua. 

Veniéntes autem vénient cum 

exsultatióne, * portántes 

manípulos suos. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 126 

Nisi Dóminus ædificáverit 

domum, * in vanum 

laboravérunt qui ædíficant eam. 

Nisi Dóminus custodíerit 

civitátem, * frustra vígilat qui 

custódit eam. 

Vanum est vobis ante lucem 

súrgere: * súrgite postquam 

sedéritis, qui manducátis 

panem dolóris. 

Cum déderit diléctis suis 

somnum: * ecce heréditas 

Dómini fílii: merces, fructus 

ventris. 

Sicut sagíttæ in manu 

poténtis: * ita fílii excussórum. 

Beátus vir, qui implévit 

desidérium suum ex ipsis: * non 

confundétur cum loquétur 

inimícis suis in porta. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Psalmus 127 

Beáti, omnes, qui timent 

Dóminum, * qui ámbulant in 

viis ejus. 

Labóres mánuum tuárum quia 

manducábis: * beátus es, et 

bene tibi erit. 

Uxor tua sicut vitis abúndans, 

* in latéribus domus tuæ. 

Fílii tui sicut novéllæ 

olivárum, * in circúitu mensæ 

tuæ. 

Ecce, sic benedicétur homo, * 

qui timet Dóminum. 

Benedícat tibi Dóminus ex 

Sion: * et vídeas bona 

Jerúsalem ómnibus diébus vitæ 

tuæ. 

Et vídeas fílios filiórum 

tuórum, * pacem super Israël. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Pulchra es, * et decóra, 

fília Jerúsalem: terríbilis ut 

castrórum ácies ordináta. 

 

Capitulum 

Sir 24:19-20 

In platéis sicut cinnamómum 

et bálsamum aromatízans 

odórem dedi: quasi myrrha 

elécta, dedi suavitátem odóris. 

℟. Deo grátias. 

℣. Post partum, Virgo, 

invioláta permansísti. 

℟. Dei Génitrix, intercéde pro 

nobis. 

 

Oratio 

Kýrie, eléison. Christe, 

eléison. Kýrie, eléison. 

℣. Dóminus vobíscum. 

℟. Et cum spíritu tuo. 

Orémus. 

Famulórum tuórum, 

quǽsumus, Dómine, delíctis 

ignósce: ut qui tibi placére de 

áctibus nostris non valémus: 

Genitrícis Fílii tui Dómini 

nostri intercessióne salvémur: 

Qui tecum vivit et regnat in 

unitáte Spíritus Sancti, Deus, 

per ómnia sǽcula sæculórum. 

℟. Amen. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

 

 

 

 

 

 

 

Ad Vesperas 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

Psalmi 

Ant. Dum esset Rex * in 

accúbitu suo, nardus mea dedit 

odórem suavitátis. 

Psalmus 109 

Dixit Dóminus Dómino meo: 

* Sede a dextris meis: 

Donec ponam inimícos tuos, * 

scabéllum pedum tuórum. 

Virgam virtútis tuæ emíttet 

Dóminus ex Sion: * domináre 

in médio inimicórum tuórum. 

Tecum princípium in die 

virtútis tuæ in splendóribus 

sanctórum: * ex útero ante 

lucíferum génui te. 

Jurávit Dóminus, et non 

pœnitébit eum: * Tu es sacérdos 

in ætérnum secúndum órdinem 

Melchísedech. 

Dóminus a dextris tuis, * 

confrégit in die iræ suæ reges. 

Judicábit in natiónibus, 

implébit ruínas: * conquassábit 

cápita in terra multórum. 

De torrénte in via bibet: * 

proptérea exaltábit caput. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Dum esset Rex in 

accúbitu suo, nardus mea dedit 

odórem suavitátis. 

 

Ant. Læva ejus * sub cápite 

meo, et déxtera illíus 

amplexábitur me. 

Psalmus 112 

Laudáte, púeri, Dóminum: * 

laudáte nomen Dómini. 

(fit reverentia)  

Sit nomen Dómini 

benedíctum, * ex hoc nunc, et 

usque in sǽculum. 

A solis ortu usque ad 

occásum, * laudábile nomen 

Dómini. 

Excélsus super omnes gentes 

Dóminus, * et super cælos 

glória ejus. 

Quis sicut Dóminus, Deus 

noster, qui in altis hábitat, * et 

humília réspicit in cælo et in 

terra? 

Súscitans a terra ínopem, * et 

de stércore érigens páuperem: 

Ut cóllocet eum cum 

princípibus, * cum princípibus 

pópuli sui. 

Qui habitáre facit stérilem in 

domo, * matrem filiórum 

lætántem. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Læva ejus sub cápite 

meo, et déxtera illíus 

amplexábitur me. 

 

Ant. Nigra sum, * sed 

formósa, fíliæ Jerúsalem; ídeo 

diléxit me Rex, et introdúxit me 

in cubículum suum. 

Psalmus 121 

Lætátus sum in his, quæ dicta 

sunt mihi: * In domum Dómini 

íbimus. 

Stantes erant pedes nostri, * in 

átriis tuis, Jerúsalem. 

Jerúsalem, quæ ædificátur ut 

cívitas: * cujus participátio ejus 

in idípsum. 

Illuc enim ascendérunt tribus, 

tribus Dómini: * testimónium 

Israël ad confiténdum nómini 

Dómini. 

Quia illic sedérunt sedes in 

judício, * sedes super domum 

David. 

Rogáte quæ ad pacem sunt 

Jerúsalem: * et abundántia 

diligéntibus te: 

Fiat pax in virtúte tua: * et 

abundántia in túrribus tuis. 

Propter fratres meos, et 

próximos meos, * loquébar 

pacem de te: 

Propter domum Dómini, Dei 

nostri, * quæsívi bona tibi. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Nigra sum, sed formósa, 

fíliæ Jerúsalem; ídeo diléxit me 

Rex, et introdúxit me in 

cubículum suum. 

Ant. Jam hiems tránsiit, * 

imber ábiit et recéssit: surge, 

amíca mea, et veni. 

Psalmus 126 

Nisi Dóminus ædificáverit 

domum, * in vanum 

laboravérunt qui ædíficant eam. 

Nisi Dóminus custodíerit 

civitátem, * frustra vígilat qui 

custódit eam. 

Vanum est vobis ante lucem 

súrgere: * súrgite postquam 

sedéritis, qui manducátis 

panem dolóris. 

Cum déderit diléctis suis 

somnum: * ecce heréditas 

Dómini fílii: merces, fructus 

ventris. 

Sicut sagíttæ in manu 

poténtis: * ita fílii excussórum. 

Beátus vir, qui implévit 

desidérium suum ex ipsis: * non 

confundétur cum loquétur 

inimícis suis in porta. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Jam hiems tránsiit, imber 

ábiit et recéssit: surge, amíca 

mea, et veni. 

 

Ant. Speciósa * facta es et 

suávis in delíciis tuis, sancta 

Dei Génitrix. 

Psalmus 147 

Lauda, Jerúsalem, Dóminum: 

* lauda Deum tuum, Sion. 

Quóniam confortávit seras 

portárum tuárum: * benedíxit 

fíliis tuis in te. 

Qui pósuit fines tuos pacem: * 

et ádipe fruménti sátiat te. 

Qui emíttit elóquium suum 

terræ: * velóciter currit sermo 

ejus. 

Qui dat nivem sicut lanam: * 

nébulam sicut cínerem spargit. 

Mittit crystállum suam sicut 

buccéllas: * ante fáciem frígoris 

ejus quis sustinébit? 

Emíttet verbum suum, et 

liquefáciet ea: * flabit spíritus 

ejus, et fluent aquæ. 

Qui annúntiat verbum suum 

Jacob: * justítias, et judícia sua 

Israël. 

Non fecit táliter omni natióni: 

* et judícia sua non 

manifestávit eis. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Speciósa facta es et 

suávis in delíciis tuis, sancta 

Dei Génitrix. 

 

Capitulum 

Cant 6:8 

Vidérunt eam fíliæ Sion, et 

beatíssimam prædicavérunt et 

regínæ laudavérunt eam. 

℟. Deo grátias. 

 

Hymnus 

Prima stropha sequentis 

hymni dicitur flexis genibus. 

Ave maris stella, 

Dei Mater alma, 

Atque semper Virgo, 

Felix cæli porta. 

 

Sumens illud Ave 

Gabriélis ore, 

Funda nos in pace, 

Mutans Hevæ nomen. 

 

Solve vincla reis, 

Profer lumen cæcis, 

Mala nostra pelle, 

Bona cuncta posce. 

 

Monstra te esse matrem, 

Sumat per te preces, 

Qui pro nobis natus, 

Tulit esse tuus. 

 

Virgo singuláris, 

Inter omnes mitis, 

Nos culpis solútos 

Mites fac et castos. 

 

Vitam præsta puram, 

Iter para tutum, 

Ut vidéntes Jesum, 



39 

 

Semper collætémur. 

 

Sit laus Deo Patri, 

Summo Christo decus, 

Spirítui Sancto, 

Tribus honor unus. 

Amen. 

 

℣. Diffúsa est grátia in lábiis 

tuis. 

℟. Proptérea benedíxit te Deus 

in ætérnum. 

 

Ant. Beáta Mater * et intácta 

Virgo, gloriósa Regína mundi, 

intercéde pro nobis ad 

Dóminum. 

Canticum B. Mariæ Virginis 

Luc. 1:46-55 

Magníficat ✠ * ánima mea 

Dóminum. 

Et exsultávit spíritus meus: * 

in Deo, salutári meo. 

Quia respéxit humilitátem 

ancíllæ suæ: * ecce enim ex hoc 

beátam me dicent omnes 

generatiónes. 

Quia fecit mihi magna qui 

potens est: * et sanctum nomen 

ejus. 

Et misericórdia ejus, a 

progénie in progénies: * 

timéntibus eum. 

Fecit poténtiam in brácchio 

suo: * dispérsit supérbos mente 

cordis sui. 

Depósuit poténtes de sede: * 

et exaltávit húmiles. 

Esuriéntes implévit bonis: * et 

dívites dimísit inánes. 

Suscépit Israël púerum suum: 

* recordátus misericórdiæ suæ. 

Sicut locútus est ad patres 

nostros: * Ábraham, et sémini 

ejus in sǽcula. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Beáta Mater et intácta 

Virgo, gloriósa Regína mundi, 

intercéde pro nobis ad 

Dóminum. 

Oratio 

℣. Dóminus vobíscum. 

℟. Et cum spíritu tuo. 

Orémus. 

Concéde nos fámulos tuos, 

quǽsumus, Dómine Deus, 

perpétua mentis et córporis 

sanitáte gaudére: et, gloriósa 

beátæ Maríæ semper Vírginis 

intercessióne, a præsénti 

liberári tristítia, et ætérna 

pérfrui lætítia. Per Dóminum 

nostrum Jesum Christum, 

Fílium tuum: qui tecum vivit et 

regnat in unitáte Spíritus 

Sancti, Deus, per ómnia sǽcula 

sæculórum. 

℟. Amen. 

 

Commemoratio de Sanctis 

Ant. Sancti Dei omnes, 

intercédere dignémini pro 

nostra omniúmque salúte. 

℣. Lætamini in Dómino et 

exsultáte, justi. 

℟. Et gloriámini, omnes recti 

corde. 

Orémus. 

Prótege, Dómine, pópulum 

tuum, et, Apostolórum tuórum 

Petri et Pauli et aliórum 

Apostólorum patrocínio 

confidéntem, perpétua 

defensióne consérva.  

Omnes Sancti tui, quǽsumus, 

Dómine, nos ubíque ádjuvent: 

ut, dum eórum mérita 

recólimus, patrocínia 

sentiámus: et pacem tuam 

nostris concéde tempóribus, et 

ab Ecclésia tua cunctam repélle 

nequítiam; iter, actus et 

voluntátes nostras et ómnium 

famulórum tuórum, in salútis 

tuæ prosperitáte dispóne, 

benefactóribus nostris 

sempitérna bona retríbue, et 

ómnibus fidélibus defúnctis 

réquiem ætérnam concéde. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

℣. Fidélium ánimæ per 

misericórdiam Dei requiéscant 

in pace. 

℟. Amen. 

Et si tunc terminetur Officium, 

dicitur tantum « Pater Noster » 

secreto. 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

 

 

Ad Completorium 

 

Incipit 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

℣. Convérte nos ✙︎ Deus, 

salutáris noster. 

℟. Et avérte iram tuam a 

nobis. 

℣. Deus ✠ in adjutórium 

meum inténde. 

℟. Dómine, ad adjuvándum 

me festína. 

Glória Patri, et Fílio, * et 

Spirítui Sancto. 

Sicut erat in princípio, et nunc, 

et semper, * et in sǽcula 

sæculórum. Amen. 

Allelúja. 

 

Psalmi 

Psalmus 128 

Sæpe expugnavérunt me a 

juventúte mea, * dicat nunc 

Israël. 

Sæpe expugnavérunt me a 

juventúte mea: * étenim non 

potuérunt mihi. 

Supra dorsum meum 

fabricavérunt peccatóres: * 

prolongavérunt iniquitátem 

suam. 

Dóminus justus concídit 

cervíces peccatórum: * 

confundántur et convertántur 

retrórsum omnes, qui odérunt 

Sion. 

Fiant sicut fænum tectórum: * 

quod priúsquam evellátur, 

exáruit: 

De quo non implévit manum 

suam qui metit, * et sinum 

suum qui manípulos cólligit. 

Et non dixérunt qui 

præteríbant: Benedíctio Dómini 

super vos: * benedíximus vobis 

in nómine Dómini. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 129 

De profúndis clamávi ad te, 

Dómine: * Dómine, exáudi 

vocem meam: 

Fiant aures tuæ intendéntes, * 

in vocem deprecatiónis meæ. 

Si iniquitátes observáveris, 

Dómine: * Dómine, quis 

sustinébit? 

Quia apud te propitiátio est: * 

et propter legem tuam sustínui 

te, Dómine. 

Sustínuit ánima mea in verbo 

ejus: * sperávit ánima mea in 

Dómino. 

A custódia matutína usque ad 

noctem: * speret Israël in 

Dómino. 

Quia apud Dóminum 

misericórdia: * et copiósa apud 

eum redémptio. 

Et ipse rédimet Israël, * ex 

ómnibus iniquitátibus ejus. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Psalmus 130 

Dómine, non est exaltátum cor 

meum: * neque eláti sunt óculi 

mei. 

Neque ambulávi in magnis: * 

neque in mirabílibus super me. 

Si non humíliter sentiébam: * 

sed exaltávi ánimam meam: 

Sicut ablactátus est super 

matre sua, * ita retribútio in 

ánima mea. 

Speret Israël in Dómino, * ex 

hoc nunc et usque in sǽculum. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

 

Hymnus 

Meménto, rerum Cónditor, 

Nostri quod olim córporis, 

Sacráta ab alvo Vírginis 

Nascéndo formam súmpseris. 

 

María Mater grátiæ, 

Dulcis Parens cleméntiæ, 

Tu nos ab hoste prótege, 

Et mortis hora súscipe. 

 

Jesu, tibi sit glória, 

Qui natus es de Vírgine, 

Cum Patre et almo Spíritu, 

In sempitérna sǽcula. 

Amen. 

 

Capitulum 

Sir 24:24 

Ego mater pulchræ 

dilectiónis, et timóris, et 

agnitiónis, et sanctæ spei. 

℟. Deo grátias. 

℣. Ora pro nobis sancta Dei 

Génitrix. 

℟. Ut digni efficiámur 

promissiónibus Christi. 

 

Ant. Sub tuum præsídium. 

Canticum Simeonis 

Luc. 2:29-32 

Nunc dimíttis ✠ servum 

tuum, Dómine, * secúndum 

verbum tuum in pace: 

Quia vidérunt óculi mei * 

salutáre tuum, 

Quod parásti * ante fáciem 

ómnium populórum, 

Lumen ad revelatiónem 

géntium, * et glóriam plebis 

tuæ Israël. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

℣. Glória Patri, et Fílio, * et 

Spirítui Sancto. 

℟. Sicut erat in princípio, et 

nunc, et semper, * et in sǽcula 

sæculórum. Amen. 

Ant. Sub tuum præsídium * 

confúgimus, sancta Dei 

Génitrix: nostras deprecatiónes 

ne despícias in necessitátibus, 

sed a perículis cunctis libera 

nos semper, Virgo gloriósa et 

benedícta. 

 

Oratio 

Kýrie, eléison. Christe, 

eléison. Kýrie, eléison. 

℣. Dóminus vobíscum. 

℟. Et cum spíritu tuo. 

Orémus. 

Beátæ et gloriósæ semper 

Vírginis Maríæ, quǽsumus, 

Dómine, intercéssio gloriósa 

nos prótegat, et ad vitam 

perdúcat ætérnam. Per 

Dóminum nostrum Jesum 

Christum, Fílium tuum: qui 

tecum vivit et regnat in unitáte 

Spíritus Sancti, Deus, per 

ómnia sǽcula sæculórum. 

℟. Amen. 

 

Conclusio 

℣. Dóminus vobíscum. 

℟. Et cum spíritu tuo. 

℣. Benedicámus Dómino. 

℟. Deo grátias. 

Benedictio.  

Benedícat et custódiat nos 

omnípotens et miséricors 

Dóminus, ✠ Pater, et Fílius, et 

Spíritus Sanctus. 

℟. Amen. 

 

Antiphona finalis B.M.V. 

Salve, Regína, mater 

misericórdiæ; vita, dulcédo et 

spes nóstra, salve. Ad te 

clamámus éxsules fílii Hevæ. 

Ad te suspirámus geméntes et 

flentes in hac lacrimárum valle. 

Eja ergo, advocáta nostra, illos 

tuos misericórdes óculos ad nos 

convérte. Et Jesum, benedíctum 

fructum ventris tui, nobis post 

hoc exsílium osténde. O 

clemens, o pia, o dulcis Virgo 

María. 

℣. Ora pro nobis, sancta Dei 

Génitrix. 

℟. Ut digni efficiámur 

promissiónibus Christi. 

Orémus. 

Omnípotens sempitérne Deus, 

qui gloriósæ Vírginis Matris 

Maríæ corpus et ánimam, ut 

dignum Fílii tui habitáculum 

éffici mererétur, Spíritu Sancto 

cooperánte, præparásti: da, ut, 

cujus commemoratióne 

lætámur, ejus pia intercessióne, 

ab instántibus malis et a morte 

perpétua liberémur. Per 

eúmdem Christum Dóminum 

nóstrum. Amen. 

℣. Divínum auxílium ✠ 

máneat semper nobíscum. 

℟. Amen. 

Post Divinum officium 

 

Sacrosánctæ et indivíduæ 

Trinitáti, crucifíxi Dómini 

nostri Jesu Christi humanitáti, 

beatíssimæ et gloriosíssimæ 

sempérque Vírginis Maríæ 

fœcúndæ integritáti, et ómnium 

Sanctórum universitáti sit 

sempitérna laus, honor, virtus et 

glória ab omni creatúra, 

nobísque remíssio ómnium 

peccatórum, per infiníta sǽcula 

sæculórum. 

℟. Amen. 

 

 

℣. Beáta víscera Maríæ 

Vírginis, quæ portavérunt 

ætérni Pátris Fílium. 

℟. Et beáta úbera, quæ 

lactavérunt Christum 

Dóminum. 

 

Pater noster, qui es in cælis, 

sanctificétur nomen tuum: 

advéniat regnum tuum: fiat 

volúntas tua, sicut in cælo et in 

terra. Panem nostrum 

quotidiánum da nobis hódie: et 

dimítte nobis débita nostra, 

sicut et nos dimíttimus 

debitóribus nostris: et ne nos 

indúcas in tentatiónem: sed 

líbera nos a malo. Amen. 

 

 

Ave María, grátia plena; 

Dóminus tecum: benedícta tu in 

muliéribus, et benedíctus 

fructus ventris tui Jesus. Sancta 

María, Mater Dei, ora pro nobis 

peccatóribus, nunc et in hora 

mortis nostræ. Amen. 

 

 

Credo in Deum, Patrem 

omnipoténtem, Creatórem cæli 

et terræ. Et in Jesum Christum, 

Fílium ejus únicum, Dóminum 

nostrum: qui concéptus est de 

Spíritu Sancto, natus ex María 

Vírgine, passus sub Póntio 

Piláto, crucifíxus, mórtuus, et 

sepúltus: descéndit ad ínferos; 

tértia die resurréxit a mórtuis; 

ascéndit ad cælos; sedet ad 

déxteram Dei Patris 

omnipoténtis: inde ventúrus est 

judicáre vivos et mórtuos. 

Credo in Spíritum Sanctum, 

sanctam Ecclésiam cathólicam, 

Sanctórum communiónem, 

remissiónem peccatórum, 

carnis resurrectiónem, vitam 

ætérnam. Amen. 

